
ХУЛОСАИ
шурои диссертатсионии 6D.KOA-020 назди 

Донишгоҳи миллим Тоҷикистон 
барои дарёфти дараҷаи илмии номзади илм

Парвандаи аттестатсионии №
Қарори шурои диссертатсионй аз 22.02.2024, № 55

Барои сазовор донистани Додарова Тобонбӣ Шерхоновна, шаҳрванди 
Ҷумҳурии Тоҷикистон, ба дараҷаи илмии номзади илмҳои филологӣ.

Диссертатсияи Додарова Тобонбй Шерхоновна дар мавзуи «Мавзуь ва 
хусусиятҳои бадеии ғазалиёти «Девони форсй»-и Алишери Навой - Фонй» 
барои дарёфти дараҷаи илмии номзади илмҳои филологй аз рӯйи ихтисоси 
10.01.01 - Адабиёти тоҷик; равобити адабй дар ҷаласаи шурои 
диссертатсионии 6D.KOA-020-H назди Донишгоҳи миллии Тоҷикистон 
(734025, шаҳри Душанбе, хиёбони Рӯдакӣ, 17; фармоиши Комиссияи олии 
аттестатсионии назди Президенти Ҷумҳурии Тоҷикистон аз 7-уми январи 
соли 2022, таҳти № 23) 7-уми декабри соли 2023, суратмаҷлиси № 47 ба 
ҳимоя қабул гардидааст.

Довталаби дараҷаи илмй Додарова Тобонбй Шерхоновна 1-уми августа 
соли 1973 дар Ҷумҳурии Тоҷикистон таваллуд шудааст. Соли 1995 
факултети забои ва адабиёти тоҷики Институти давлатии педагогии шаҳри 
Кӯлоб (ҳоло Донишгоҳи давлатии Кӯлоб ба номи Абуабдуллоҳи Рӯдакй)-ро 
аз рӯйи ихтисоси муаллими забои ва адабиёти тоҷик хатм кардааст.

Аз соли 2012 ҳамчун унвонҷӯи кафедраи адабиёти тоҷики Донишгоҳи 
давлатии Кӯлоб ба номи Абуабдуллохц Рӯдакӣ ба корҳои илмӣ-таҳқиқӣ машғул 
гардида, аз соли 2018 ба ҳайси ассистента кафедраи забони тоҷикии Донишгоҳи 
давлатии молия ва иқтисоди Тоҷикистон фаъолият дорад.

Диссертатсия дар кафедраи адабиёти тоҷики факултети филологияи 
тоҷик ва журналистикаи Донишгоҳи давлатии Кӯлоб ба номи Абуабдуллоҳи 
Рӯдакӣ анҷом ёфтааст.

Роҳбари илмӣ: номзади илмҳои филологӣ, мудири шуъбаи 
матншиносӣ, таҳқиқ ва нашри мероси хаттии Маркази мероси хаттии назди 
Раёсати Академияи миллии илмҳои Тоҷикистон Муҳаммадиев Алй.

Муқарризони расмй: Саидҷаъфаров Озод Шовалиевич, доктори 
илмҳои филологй, профессор, мудири кафедраи забои ва адабиёти тоҷики 
Донишгоҳи давлатии Данғара ва Шоев Абдуҳамид Абдунабиевич, номзади 
илмҳои филологй, дотсенти кафедраи назария ва таърихи адабиёти 
Донишгоҳи давлатии омӯзгории Тоҷикистон ба номи Садриддин Айнй ба 
диссертатсия тақризи мусбат пешниҳод намудаанд.

Муассисаи пешбар — Донишгоҳи байналмилалии забонҳои хориҷии 
Тоҷикистон ба номи Сотам Улугзода дар тақризи мусбати худ, ки аз ҷониби 
раиси ҷаласа - мудири кафедраи назария ва таърихи адабиёт, номзади 
илмҳои филологй, дотсент Шамсов Н.С., эксперт - доктори илмҳои 
филологй, профессор Давлатбеков Л.М., котиби илмии ҷаласа - номзади 

илмҳои филологӣ, дотсент Олимӣ Х.Ҳ. имзо гардида, бо имзою муҳри 
ректори муассиса, доктори илмҳои филологӣ, профессор Гулназарзода Ж.Б. 
пешниҳод шудааст, қайд намудааст, ки диссертатсияи Додарова Тобонбӣ 
Шерхоновна дар мавзуи «Мавзуъ ва хусусиятҳои бадеии ғазалиёти «Девони 
форсӣ»-и Алишери Навоӣ - Фонӣ» ба талаботи бандҳои 31, 33, 34 ва 35-и 
Тартиби додани дараҷаҳои илмӣ, ки бо қарори Ҳукумати Ҷумхурии Тоҷикистон аз 
30-юми июни соли 2021, таҳти № 267 тасдиқ шудааст, мувофиқ буда, муаллифи он 
ба дараҷаи илмии номзади илмҳои филологӣ аз рӯйи ихтисоси 10.01.01 - 
Адабиёти тоҷик; равобити адабӣ сазовор мебошад.

Муқарризон ва муассисаи пешбар бо назардошти муқаррароти бандҳои 
67-70 ва 74-75-и Тартиби додани дараҷаҳои илмӣ, ки бо қарори Ҳукумати 
Ҷумхурии Тоҷикистон аз 30-юми июни соли 2021, таҳти № 267 тасдиқ шудааст, 
интихоб ва таъин гардидаанд. Интихоби муқарризони расмӣ ва муассисаи 
пешбар ба он асоснок мегардад, ки онҳо мутахассисони бевоситаи соҳаи 
адабиётшиносй буда, дар корҳои илмию таҳқиқотӣ фаъолона иштирок 
менамоянд ва дар ин самт асару мақолаҳои зиёде таълиф кардаанд, ки 
муҳтавои онҳо ба мавзуи диссертатсияи мазкур иртибот дорад.

Довталаби дараҷаи илмй дойр ба мавзуи диссертатсия 10 мақолаи илмй 
ба нашр расонидааст, ки аз ин номгӯй 6 мақола дар маҷаллаҳои 
тақризшавандаи Комиссияи олии аттестатсионии назди Президента 
Ҷумҳурии Тоҷикистон ба чоп расидаанд. Маводи интишоргардида нуктаҳои 
асосӣ, натиҷаҳо ва мазмуни диссертатсияро инъикос намуда, саҳми шахсии 
муаллифро собит менамоянд.

I. Дар маҷаллаҳои тақризшавандаи Комиссияи олии аттестатсионии 
назди Президенти Ҷумҳурии Тоҷикистон:

[1-М]. Додарова, Т.Ш. Садриддин Айнй - навоишинос / Т.Ш. Додарова // 
Ахбори Академияи илмҳои Ҷумҳурии Тоҷикистон. Шуъбаи илмҳои 
ҷамъиятшиносй. - Душанбе, 2017. -№1 (245). - С. 179-185.

[2-М]. Додарова, Т.Ш. «Фарҳод ва Ширин»-и Алишер Навой дар тарҷумаи 
тоҷикӣ / Т.Ш. Додарова // Паёми Донишгоҳи миллии Тоҷикистон. 
Бахши илмҳои филологй. - Душанбе, 2018. - № 5. - С. 215-218.

[3-М]. Додарова, Т.Ш. Сохту муҳтавои қасидаҳои форси тоҷикии Алишер 
Навой (Фонй) / Т.Ш. Додарова // Паёми Донишгоҳи миллии Тоҷикистон. 
Бахши илмҳои филологй. - Душанбе, 2019. - №4. - С. 232-237.

[4-М]. Додарова, Т.Ш. Мавқеи ғазал дар «Девони форсй»-и Алишер Навой- 
Фонй / Т.Ш. Додарова // Паёми Донишгоҳи миллии Тоҷикистон. Бахши 
илмҳои филологй. - Душанбе, 2019. - № 5. - С. 223-227.

[5-М]. Додарова, Т.Ш. Номвожаҳои нуҷумӣ дар ашъори форсй-тоҷикии 
Алишер Навой - Фонй ва таҳлили луғавии онҳо / Т.Ш. Додарова // 
Паёми Донишгоҳи миллии Тоҷикистон. Бахши илмҳои филологй. - 
2020.-№ 1.-С. 74-80.

[6-М]. Додарова, Т.Ш. Қофия ва радиф дар ғазалиёти «Девони форсй»-и 
Навой - Фонй / Т.Ш. Додарова // Паёми Донишгоҳи миллии

Тоҷикистон. Бахши илмҳои филологӣ. - Душанбе, 2020. - № 5. - С. 243- 
249.

II. Дар маҷмуа ва нашрияҳои илмии дигар:
[7-М]. Додарова, Т.Ш. Эҷодиёти Навоӣ - Фонӣ аз назари Садриддин Айнй / 

Т.Ш. Додарова // Паёми молия ва иқтисод. - Душанбе, 2018. - №3 (18). - 
С. 170-177.

[8-М]. Хуросонй, А.М., Додарова, Т.Ш. Тарзи сухани Камоли Хуҷандӣ дар 
шеъри форси тоҷикии Навой - Фонӣ / А.М. Хуросонй, Т.Ш. Додарова // 
Мероси ниёгон. - Душанбе, 2020. - № 22. - С. 48-51.

[9-М]. Додарова, Т.Ш. Эмомалӣ Раҳмон ва нақши ӯ дар таҳкими равобити 
адабии халқҳои тоҷику ӯзбек (дар асоси равобити эҷодии Абдурраҳмони 
Ҷомӣ ва Алишери Навой) / Т.Ш. Додарова // Маводи конференсияи 
илмӣ-назариявии «Вахдати миллӣ - поягузори сулҳ». - Душанбе, 2023. - 
С. 56-60.

[10-М]. Додарова, Т.Ш. Мавқеи татаббуъ дар «Девони форсӣ»-и Алишери 
Навой - Фонй / Т.Ш. Додарова // Маҷмуаи мақолаҳои конференсияи 
илмӣ-назариявии ҷумҳуриявӣ бахшида ба ҳафтаи илм дар Коллеҷи 
информатика ва техникаи компютерии шаҳри Душанбе. - Душанбе, 
2023.-С. 166-171.

Ба автореферати диссертатсия аз муассиса ва муҳаққиқони зерин 
тақризҳо ба шурои диссертатсионй ворид шудаанд:

1. Тақризи доктори илмҳои филологй, дотсенти кафедраи фанҳои 
гуманитарии Донишгоҳи технологии Тоҷикистон Одинаев Нурмаҳмад 
Сафарович мусбат буда, дар баробари зикри дастовардҳои илмии 
диссертант се эрод манзур шудааст:

1. Ба назари мо, унвонҷӯ ба мавзуъ ва хусусиятҳои бадеии газалиёти 
«Девони форсй»-и Алишери Навой камтар таваҷҷуҳ намудааст. Масалан, аз 
се боб ва нуҳ фасли рисола ҳамагӣ як боб ва се фасл ба мавзуи асосй ихтисос 
шудааст.

2. Дар масъалаҳои татаббуъ ва назирасарой дар «Девони форсй»-и 
Алишери Навой ва корбурди санъатҳои бадей бештар шоҳидбайтҳо оварда, 
ҳунари суханварии шоирро нишон додан имкон дошт. Дар автореферат дар 
ин бобҳо ҳамагй ду мисол оварда шудааст. Ба назари мо, ин гуна мисолҳо 
бештар оварда мешуданд, ҳусни кор ва аҳаммияти он бештар мегардид.

3. Ҷо-ҷое тарҷумаи русии автореферат ба таҳрири услубй ва имлой 
ниёз дорад.

2. Тақризи доктори илмҳои филологй, профессори кафедраи адабиёти 
тоҷики Муассисаи давлатии таълимии «Донишгоҳи давлатии Бохтар ба номи 
Носири Хусрав» Икромов Искандар низ мусбат буда, дар он ба баъзе 
камбудиҳои ҷузъй, аз ҷумла кам оварда шудани порчаҳои назмй ишора 
шудааст. Ба андешаи муқарриз, «он пораҳои назмие, ки дар онҳо санъати 
татаббуъ истифода шудааст, каме зиёдтар оварда мешуд» ҳусни кор меафзуд.

3. Дар тақризи номзади илмҳои филологи, ходими пешбари илмии 
шуъбаи таърихи адабиёти Институти забои ва адабиёти ба номи Рӯдакии 
Академияи миллии илмҳои Тоҷикистон Муҳаммадиев Шамсиддин 
Муродович аҳаммияту навгонии таҳқиқ, сохтору муҳтавои автореферат ва 
дастовардҳои довталаби дараҷаи илмй арзёбй гардида, муаллиф ба дарёфти 
дараҷаи илмии номзади илмҳои филологӣ сазовор дониста шудааст. Тақризи 
мазкур эрод надорад.

Шурой диссертатсионй қайд менамояд, ки дар асоси иҷро кардани 
таҳқиқи илмй:

- унвонҷӯ Додарова Тобонбӣ Шерхоновна бо истифода аз назарияҳо ва 
равишҳои илмӣ-таҳқиқотии самти адабиётшиносӣ ба омӯзиши 
хусусиятҳои мавзуй ва бадеии газалиёти «Девони форсй»-и Алишери 
Навой - Фонй пардохта, кори илмии муҳим ва арзишмандро ба анҷом 
расонидааст;

- таҳқиқи диссертатсионй дар асоси матнҳои чопии «Девони форсй»-и 
Алишери Навой - Фонй, монанди «Девони Фонй» (муҳаққиқ ва 
навоишинос Ҳамид Сулаймон ҳанӯз соли 1965 дар Тошканд дар ду 
китоби ҷилди панҷуми 15-ҷилдаи «Осор»-и Алишери Навой бо 
тарҷумаи таҳтуллафзии он анҷом додааст), «Девони форсӣ» (таҳияи 
Рукниддини Ҳумоюнфаррух), девоне, ки Растохези Сончоракй соли 
1395 дар Кобул интишор намудааст ва «Девони форсй»-и Алишери 
Навой - Фонй, ки соли 2021 бо заҳмати матншинос А.М. Хуросонй дар 
Душанбе чоп шудааст, анҷом ёфта, газалиёти шоир дар пояи назария ва 
равишҳои таҳқиқии муосир коркард шудаанд;

- сохтори «Девони форсй», фарогирии анвои шеърй дар он ва ҷойгоҳи 
«Девони форсй» дар байни осори ӯзбекӣ ва форсй-тоҷикии шоир 
мушаххас карда шудааст;

- масъалаҳои марбут ба дараҷаи омӯзиши осори Алишери Навой дар 
Тоҷикистон баррасй гардида, таъсири шоирони ғазалсарои маъруфи 
адабиёти форсии тоҷикй ба газалиёти «Девони форсй»-и шоир муайян 
гардидаанд;

- хусусиятҳои мавзуй ва ҳунарию бадеии газалиёти форсии Алишери 
Навой - Фонй таҳқиқу баррасй гардида, анъанаи газалсарой то асри 
XV ва навоварии шоир дар эҷоди ғазал собит шудааст;

- вазни газалиёти «Девони форсй»-и Алишери Навой - Фонй мушаххас 
карда шудаанд;

- таъсирпазирй ва муносибати Алишери Навой - Фонй бо шоирони 
гузашта ва ҳамасраш муайян карда шудааст.
Аҳаммияти назарй ва амалии таҳқиқ дар он зоҳир мешавад, ки 

масъалаҳои назарй, равишҳои таҳқиқ ва хулосаҳои ҳосилшуда дар ин рисола 
ҷанбаҳои назарии омӯзиши газалиёти Алишери Навой - Фониро пурратар 
гардонида, дар таъини мухтассоти мавзуй, ҳунарӣ ва сабкии дигар анвои 
эҷодиёти ӯ метавонад нақши муҳим дошта бошад.

Таҳлилҳои анҷомёфта, афкори назарии муаллиф ва натиҷаҳои 
бадастомада дар таъини вежагиҳои ғазал дар давраҳои гуногуни таърихи 
адабиёти тоҷику форс ва хусусан, ҳангоми баррасии масъалаҳои равобити 
адабии халқҳои тоҷику узбек мусоидат карда метавонанд. Натиҷаҳои 
бадастомада ва равишҳои пажӯҳишии муҳаққиқро дар ҷараёни таҳқиқи 
масъалаҳои ҳамгун ва эҷодиёти дигар шоирон низ метавон истифода бурд.

Арзиши амалии диссертатсия дар он зоҳир меёбад, ки маводи дар 
рисола фароҳамомада ва натиҷаҳои таҳқиқро метавон ҳангоми таҳияи маводи 
таълимӣ ва омода сохтани китобҳои дарсӣ аз таърихи адабиёти тоҷик барои 
факултетҳои филология ва шарқшиносии муассисаҳои таҳсилоти олии 
Ҷумҳурии Тоҷикистон ва хориҷ, навиштани корҳои таҳқиқотӣ оид ба 
адабиёти тоҷику ӯзбек, таҳияи корҳои курсӣ ва таълифи маводи таълимӣ 
мавриди истифода қарор дод.

Дар ҷараёни таҳлилу баррасии мавзуъ аз афкори назарӣ ва таҷрибаи 
илмии адабиётшиносон ва шарқшиносони ватанию хориҷӣ, аз ҷумла С. 
Айнӣ, Ҳ. Сулаймон, Е.Э. Бертеле, А.М. Рейснер, Р. Ҳодизода, А. Ҳайитметов, 
Э. Шодиев, Р. Воҳидов, А. Афсаҳзод, 3. Сафо, А. Зарринкӯб, Т. Зеҳнӣ, А. 
Кӯчарзода, А. Худойдодов, А.М. Хуросонӣ, М. Р. Суюнов ва дигарон 
истифода гардида, дастовардҳои илмии онҳо ҳамчун заминаҳои назарии 
таҳқиқ ба кор рафтаанд.

Дар диссертатсия вобаста ба масъалагузориҳои мушаххас аз методҳои 
муқоисавӣ-таърихӣ, китобхонаӣ, таҳлили сохторӣ, истидлолӣ, равонтахдилӣ 
ва дастовардҳои ҷадиди адабиётшиносии муосири тоҷик ва ҷаҳон истифода 
шудааст.

Аҳаммияти натиҷаҳои бадастовардаи довталаб барои дарёфти 
дараҷаи илмӣ дар амалия чунин тасдиқ карда мешавад, ки аз баҳсҳои дар 
рисола суратгирифта, натиҷаҳои бадастомада ва равишҳои таҳқиқии 
бакоргирифтаи муаллиф дар раванди чустуҷӯҳо ва пажӯҳишҳо оид ба шеъри 
форсй-тоҷикй ва масоили марбут ба ғазалиёту эҷодиёти Алишери Навоӣ - 
Фонй метавон истифода бурд. Маводи диссертатсия ва хулосаҳои онро зимни 
навиштани мақолаҳо ва таълифоту таҳқиқоти илмй оид ба масъалаҳои 
марбут ба равобити адабии халқҳои тоҷику ӯзбек, ҳангоми баррасии 
масъалаҳои алоқаманд ба адабиёти ин ду халқ, махсусан, эҷодиёти Алишери 
Навой - Фонй ва таъини арзишҳои ҳунарию адабии ғазалиёти шоирони дигар 
мавриди истифода қарор додан мумкин аст.

Баррасии эътимоднокии натиҷаҳои таҳқиқ нишон доданд, ки дар 
таҳқиқи диссертатсионӣ аз консепсияҳои илмй ва назарии адабиётшиносони 
хориҷию ватанӣ истифода шудаанд. Дар маҷмуъ, дараҷаи эътимоднокии 
натиҷаҳои таҳқиқ аз дақиқияти маълумот, мутобиқат намудани ҳаҷми маводи 
таҳқиқ, коркарди натиҷаҳои таҳқиқ, ҳаҷми интишорот ва интихоби методҳои 
таҳқиқ бармеояд. Хулоса ва тавсияҳо дар асоси таҳлили илмии натиҷаҳои 
таҳқиқи назарй пешниҳод гардидаанд.

Саҳми шахсии довталаби дарёфти дараҷаи илмиро дараҷаи дарки 
масъалаҳои дар диссертатсия баррасишуда, натиҷаҳо ва хулосаҳои асосии 

кор, муқаррароти ба ҳимоя пешниҳодшуда ва мустақил ифода шудани нуқтаи 
назари ӯ нисбат ба мавзуи таҳқиқ таъйид мекунанд.

Тарҳ, баррасӣ ва коркарду таҳлили мавзуи диссертатсионӣ маҳсули 
ҷустуҷӯ ва фаъолияти илмии чандсолаи муаллиф буда, саҳми фардии ӯ дар 
гирдоварӣ ва таҳқиқи маводи фаровони илмию адабӣ роҷеъ ба эҷодиёти 
Алишери Навоӣ - Фонӣ ва дар ин замина муайян намудани хусусиятҳои 
ғазалиёти форсии шоир мушаххас мешавад.

Муаллиф бо истифода аз равиши илмӣ дар баррасии масъалаҳо, 
пешниҳоди усулҳо, таҳқиқи теъдод ва мундариҷаи ғазалҳои шоир, муайян 
сохтани арзиши адабӣ ва ҳунарии онҳо, ба низом даровардан ва ҷамъбаст 
кардани натиҷаҳои бадастомада, пешниҳоди маълумот ва фароҳам сохтани 
замина барои таҳқиқоти баъдӣ, интихоби мавод ва интишори натиҷаҳои 
таҳқиқ саҳми назаррас дорад.

Дар ҷаласаи шурои диссертатсионии 6D.KOA-020-H назди Донишгоҳи 
миллии Тоҷикистон аз 22-юми феврали соли 2024 дар бораи сазовор 
донистани Додарова Тобонбӣ Шерхоновна ба дараҷаи илмии номзади 
илмҳои филологӣ қарор қабул карда шуд.

Ҳангоми гузаронидани овоздиҳии пинҳонӣ дар шурои диссертатсионӣ 
аз 15 нафар аъзои шуро 12 нафар (фармоиши Комиссияи олии 
аттестатсионии назди Президенти Ҷумҳурии Тоҷикистон аз 1-уми феврали 
соли 2023, № 19/шд), аз ҷумла 5 нафар докторони илм аз рӯйи ихтисоси 
10.01.01 - Адабиёти тоҷик; равобити адабӣ иштирок доштанд.

Аз 12 нафар аъзои шурои диссертатсионии дар ҷаласа иштирокдошта 
овоз доданд: тарафдор - 12 нафар, муқобил - нест, бюллетенҳои беэътибор - 
нест.

Раиси шурои диссертатсионй, 
доктори илмҳои филологй, профессор (Л Мақсудов Бадриддин

Котиби илмии шурои дисс 
доктори илмҳои филологй 

22.02.2024.
Сироҷиддини Эмомалй

6


